[image: image1.png]% Nafarroako Gobernua
Prentsa Bulegoa




2005EKO OTSAILAREN 21EKO GOBERNU BILKURA
===========================================


Francisco Iribarren Fentanes presidenteordea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek  onetsi ditu:
LEHENDAKARITZA, JUSTIZIA ETA BARNE DEPARTAMENTUA

==================================================

Nafarroako Foru Erkidegoko Administrazioko eta haren erakunde autonomoetako organo desberdinen langileria arloko eskurantzak mugatu dira
_______________________________________________________________



Gobernuak Foru Dekretu bat onetsi du langileriaren arloko eskurantzak mugatzen dituena Nafarroako Foru Erkidegoko Administrazioko eta haren erakunde autonomoetako organo desberdinetan. Gobernuaren erabaki hau Nafarroako Foru Erkidegoaren Administrazioari buruzko abenduaren 3ko 15/2004ko legetik dator.


Aipatu dekretuak ekartzen dituen berrikuntzen artean honako hau da nabermentzekoa: langileriaren arloan, eskumena ematen zaio, oro har, Lehendakaritza, Justizia eta Barne kontseilariari, gora jotzeko helegiteak eta auzibidera jo aurreko erreklamazio administratiboak ebazteko. Orain arte, eskumen hori Nafarroako Gobernuarena zen.

Bestalde, aipatu Foru Dekretuak langileriaren kudeaketa eskumenak deskonzentratzen ditu, izan ere, eskumen horiek lehen Administrazioko organo gorenei zegozkien –hots, kontseilariei eta Gobernuari- eta orain maila txikiagoko beste organoei ere eskumen horiek ematen zaizkie. Zentzu honetan, nabarmendu behar da zuzendari nagusiek –bereziki Funtzio Publikokoak- eta idazkari teknikoek eskumenak hartzen dituztela.


Horrela, zuzendari nagusiei eman zaizkien eskumenei dagokienez, 2004 eta 2005eko lan baldintzak arautzeko Administrazioak eta sindikatuek sinatu hitzarmenetik datorren araubide berriak aipamen berezia merezi du, izan ere Zuzendaritza Nagusia langileen atxikitze esparru bilakatzen baita, eta eginkizunen esleipena hertsiki lotua baitago langileen zuzendaritza-ahalmenak betetzearekin. Horregatik zuzendari nagusiei eskumena ematen zaie ordenamendu eta zuzendaritza-ahalmenak betetzeko.

Azkenik, esan behar da Foru Dekretuak bateratu nahi dituela orain arte indarrean egon diren sektoreko hainbat arau. Horrela, arau bakar batean bildu dira xedapen guztiak langileen arloko eskumen-banaketari buruzkoak.
Nafarroako Foru Erkidegoaren Administrazioko Idazkaritza Tekniko Nagusiak arautu dira
_______________________________________________________________



Gobernuak Erregelamendu bat onetsi du Nafarroako Foru Erkidegoaren Administrazioko Idazkaritza Tekniko Nagusiak arautzeko. Izan ere, abenduaren 3ko 15/2004 Foru Legeak benetako organo horizontal gisa eratzen ditu idazkaritza tekniko nagusiak departamentuen barrenean.

Aipatu Erregelamenduaren arabera, Idazkaritza Tekniko Nagusia izaera bakarreko organoa da eta nahitaezkoa da Departamentu bakoitzean. Haren eskumenak zuzenean kontseilariaren menpe betetzen ditu.


Idazkari Tekniko Nagusiek zerbitzuko zuzendarien maila bera izanen dute eta ondoko arlo hauetan eskumenak izanen dituzte: arlo juridikoan, arlo administratiboan, giza baliabideetan, eta aurrekontuen kudeaketan.
Notarioen izendapenak Agoitz, Lizarra eta Iruñean

_______________________________________________________________


Gobernuak foru dekretu bat onetsi du Ana Doria Vizcay, Maria Luisa Salinas Aleman eta Fernando Perez Rubio notario izendatzeko Agioitz, Lizarra eta Iruñean, hurrenez hurren.

Izendapen hauek egin dira postu huts horiek aipatu hiri eta herrietan betetzeko lehiaketak egin eta gero.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

============================================================

Gobernuak %3,024an finkatu du korritu tasa 1995 eta 1996an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako maileguetan

_______________________________________________________________


Nafarroako Gobernuak Foru Dekretu bana onetsi ditu gaurko bilkuran, korritu tasa %3,024an finkatzen duena, 1995 eta 1996an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako mailegu kualifikatuetan.


Gogoratuko denez, otsailaren 13ko 47/1995 Foru Dekretuak arautu zituen 1995an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako mailegu kualifikatuen baldintzak, eta ezarri zuen aipatu maileguei dagokien urteko korritu tasa eraginkorra  (TAE) bost urtetan behin berrikusiko zela 2000ko lehen hiruhilekotik  maileguak amortizatu arte.


Apirilaren 15eko 185/96 Foru Dekretuak, berriz, arautu zituen 1996an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako mailegu kualifikatuen baldintzak, eta ezarri zuen aipatu maileguei dagokien urteko korritu tasa eraginkorra (TAE) hiru urtetan behin berrikusiko zela 1999ko lehen hiruhilekotik  maileguak amortizatu arte.


Beraz, bi kasuetan korritu berrikusia bizirik dauden mailegu kualifikatuei aplikatuko zaie eta 2005eko martxoaren 1ean indarra hartuko du. Dekretuak dioenez, ezein kasutan finantza entitateek ez dute aplikatzerik izanen urteko korritu tasa eraginkor handiagorik, errealitatean aplikatzen diren ordainketa epemugen aldizkakotasuna kontutan hartu gabe.

TOKI ADMINISTRAZIO DEPARTAMENTUA

==================================

Cárcar-Ansosilla-San Adrián izeneko hustubidearen aldaketak ukitzen dituen ondasun eta eskubideen okupazioa onetsi da
_______________________________________________________________



“Carcar-Andosilla-San Adrián Hustubidea Aldatzea AN-144 finkan” izeneko proiektuak ukitzen dituen ondasun eta eskubideen okupazioa presakoa dela deklaratu du gaurko Bilkuran Nafarroako Gobernuak foru dekretuz, nahitaezko desjabetzearen ondorioetarako.

Cárcar-Andosilla-San Adrián hustubidea NILSA sozietate publikoak sustatu zuen, San Adriango Udala eta Jurramendiko Mankomunitatearekin lankidetzan, eta hiru herrietako isurketak eramaten ditu San Adriango araztegiraino.


 Hustubidea 1999an funtzionatzen hasi zen. Proiektua jende aurrean jarri zenean, NA-144 finkaren jabeak trazadurarekiko desadostasuna adierazi,  haren finkan barrena igarotzen baitzen, eta haren ustez trazadura bidetik joatea zentzuzkoagoa zela esan zuen. 

Azkenean, Nafarroako Justizia Entzutegi Gorenak arrazoia eman dio jabeari eta Administrazioak hustubidearen trazadura aldatu behar du.

Gobernuak Orikain eta Zuluetako Kontzejuetako Batzorde Kudeatzaileak izendatu ditu

_______________________________________________________________


Gobernuak erabaki du Orikain eta Zuluetako Kontzejuetako Batzorde Kudeatzaileetako kideak izendatzea. Zehatz-mehatz, Orikainen ondoko kide hauek izendatu ditu: José Manuel Dafauce Pozo, Juan Carlos Oroz Bretón eta Javier Jorge Pérez. Hiru kide hauek, José Javier Iriarte Arriazu eta Inés Iribarren Iribarrenekin batera, Batzordea osatuko dute.


Zuluetan berriz, ondoko kide hauek osatuko dute Batzordea: Pilar Bustingorri Oiz, Raquel Beruete Baztán. Rosa Mar Casalez Gracia, Pilar Lasaga Díaz eta Sonia Elkano Erdozain.

GIZARTE ONGIZATE, KIROL ETA GAZTERIA DEPARTAMENTUA

===================================================


Hainbat urtetarako gastua onetsi da kirol instalakuntzak eraikitzeko
_______________________________________________________________



Nafarroako Gobernuak baimena eman du gaur hainbat urtetarako gastua egiteko interes orokorreko kirol instalakuntzen eraikitzea sustatu dadin. Erabaki hau hartu da Toki Entitateendako 2005ko  dirulaguntzen deialdia onartzearen ondorioetarako.

Baimena beharrezkoa da aipatu gastuak aurrekontu ekitaldi bat baino gehiago ukitzen duelako. Zehatz-mehatz, aurreikusten diren 7.895.380 euroetatik 3.375.308 euro emanen dira 2005ko aurrekontuaren kargura; 2.380.000 euro 2006ko aurrekontuaren kargura; eta 2.140.000 euro 2007ko aurrekontuaren kargura.


Iaz, Gobernuak 6,5 milioi euro eman zien toki entitateei kirol azpiegiturak eraikitzeko.
NEKAZARITZA, ABELTZAINTZA ETA ELIKADURA DEPARTAMENTUA

=======================================================

Ariben herrilur baten desafektazioa onetsi da bertan alarma-sirena bat jartzeko

_______________________________________________________________


Nafarroako Gobernuak herrilur baten desfektazioa onetsi du Ariben bertan alarma-sirena bat jartzeko. 

Zehatz-mehatz, 19,44 m2ko lurra da, “Larrea” izeneko bazterrean kokatua, eta haren erabilpena EHN enpresari lagako zaio 30 urtez, urtero kanon bat kobratuta.
